
	Rhif Cyngor / Advice No.:  Y17/001327
	11-Aug-2017



	Ymholiad / Enquiry:
	Cynllun trydan hydro maint 34kw / 34kw hydro electric scheme.


	Lleoliad / Location:
	Ty'n Yr Onnen, Waunfawr, Caernarfon, LL55 4AX.



Annwyl Syr,

GWASANAETH RHOI CYNGOR CYN CYFLWYNO CAIS

Cyfeiriaf at eich ymholiad cyn cyflwyno cais a’r manylion a gyflwynwyd gennych ynghyd a chyfarfod safle diweddar gyda’r swyddog achos, Idwal Williams, ynglŷn â’r uchod.  Rhoddir y cyngor isod yn seiliedig ar y wybodaeth rydych wedi cyflwyno ac yn unol â chyfarwyddyd Cyngor Gwynedd ar gyfer darparu cyngor cyn cyflwyno cais. 

Mae’r bwriad yn golygu sefydlu cynllun hydro ar gyfer cynhyrchu 34Kw o drydan o Nant y Betws ar gyfer oddeutu 36 o dai ac wedi ei leoli gerllaw Fferm Tyn yr Onnen i’r dwyrain o Waunfawr. Fel rhan o’r cynllun bwriedir creu cored yn rhan uchaf o’r nant, bibell tan ddaearol drwy dirlun agored, codi pwerdy bach islaw ynghyd a lleoli pibell ollwng ger y pwerdy ei hun. Byd angen torri dwy goeden a thocio ambell goeden arall. Bwriedir lleoli, dros dro, cwmpownd uwchlaw annedd Tyn yr Onnen. Fel rhan o’r ymholiad cyflwynwyd arolwg ecolegol ynghyd a chynlluniau a gwybodaeth dechnegol.

Mae’r safle wedi ei leoli oddi fewn i ddynodiant  Safle Bywyd Gwyllt yn y Cynllun Datblygu Lleol ar y Cyd Gwynedd ac Ynys Môn (CDLL) ac mae Nant y Betws ei hun yn isafon i’r brif Afon Gwyrfai sydd wedi ei gydnabod yn statudol fel Ardal Cadwraeth Arbennig. Cysylltir y safle i’r rhwydwaith lleol gan ffordd sirol ddi-ddosbarth.

Fel rhan o’r broses ymgynghori cyn-cyflwyno cais derbyniwyd y sylwadau canlynol gan yr ymgynghorwyr statudol:-

· Uned Drafnidiaeth - mae’r safle wedi ei leoli y tu hwnt i’r rhwydwaith ffyrdd lleol ac nid yw’n croesi unrhyw hawliau tramwy lleol. Mae’r bwriad hefyd o raddfa weddol fychan ac ni thybir y byddai’n cynhyrchu lefel uchel o drafnidiaeth drom yn ystod y cyfnod adeiladu a chomisiynu.

· Uned Bioamrywiaeth - Rhaid i unrhyw gais cynllunio cynnwys cynllun lliniaru a gwelliant bioamrywiaeth gan gynnwys gwella ansawdd y dŵr neu leihau unrhyw lygredd a all lifo i’r nant ei hun (ar ffurf sment, tanwydd ayyb). Dylid defnyddio system tracio ar gyfer y tyrchu a cherbydau yn y rhan isaf o’r safle gan ei fod o werth bioamrywiaeth uchel. Rhaid cael datganiad ar gyfer hysbysu  Asesiad Rheoliadau Rhywogaethau (Habitat Regulations Assessment) a rhaid iddo ystyried effaith y bwriad ar Ardal Gadwraeth Arbennig yr Afon Gwyrfai a Cwellyn.

· Dwr Cymru – gweler sylwadau isod.

· Cyfoeth Naturiol Cymru - bydd angen trwydded tynnu dŵr llawn, trwydded croniad (impoundment) a chaniatâd  amddiffyn llifogydd. Dealltwriaeth yr awdurdod Cynllunio lleol yw eich bod eisoes yn cyfathrebu gyda CNC ynglŷn â’u gofynion parthed y bwriad hwn.


Y cynllun datblygu lleol perthnasol sy’n ymwneud ac ymholiadau a cheisiadau cynllunio yng Ngwynedd a Môn yw’r Cynllun Datblygu Lleol ar y Cyd Gwynedd a Môn (fel y’i diwygiwyd gan Adroddiad yr Arolygydd 30 o Fehefin, 2017). Credir mai’r brîf bolisïau yma sy’n ymwneud a bwriad eich cleient yw:-

· Polisi TRA4 – rheoli ardrawiadau cludiant.
· Polisi PCYFF2 - meini prawf datblygu sy’n cynnwys yr angen i ddiogelu iechyd, diogelwch neu fwynderau meddianwyr eiddo lleol, defnyddiau tir neu eiddo arall neu nodweddion yr ardal leol oherwydd mwy o weithgareddau, aflonyddwch, sŵn, llwch, llygredd ayyb.
· Polisi PCYFF3 - caniateir cynigion os ydynt yn parchu cyd-destun y safle a’i le yn y dirwedd leol gan gynnwys ei effaith ar y tirlun a’i fod yn defnyddio deunyddiau sy’n briodol i’r hyn sydd o’i amgylch.
· Polisi PS7 - technoleg adnewyddadwy sy’n cefnogi cynhyrchu ynni o ffynonellau amrywiol sy’n cynnwys dŵr yn ddarostyngedig nad yw’r fath ddatblygiadau yn tanseilio dynodiadau tirwedd/cadwraeth unai’n unigol neu yn gronnus.
· Polisi AMG3 – gwarchod a gwella nodweddion a rhinweddau sydd yn nodedig i gymeriad y dirwedd leol.  

Mae canllawiau a chyngor cenedlaethol hefyd yn berthnasol yma ac yn cynnwys y dogfennau canlynol:-

· Polisi Cynllunio Cymru, Argraffiad 9 (2016), Pennod 4 Cynllunio ar gyfer Cynaliadwyedd, Pennod 12 Seilwaith a Gwasanaethau ynghyd a Phennod 13 Cyfyngu ar risgiau Amgylcheddol a Llygredd a’u Rheoli.
· Nodyn Cyngor Technegol (NCT) 5 – Cynllunio a Chadwraeth Natur.
· NCT6 – Cynllunio ar gyfer Cymunedau gwledig Cynaliadwy.
· NCT12 Dylunio.
 
O fewn y cyd-destun uchod credir, ar sail y wybodaeth a gyflwynwyd ac ar sail bydd unrhyw fwriad o’r fath yn cydymffurfio a gofynion yr ymgynghorwyr statudol, bod y bwriad ei hun yn dderbyniol ar sail egwyddor a’i effaith ar fwynderau gweledol y tirlun lleol. Bydd unrhyw gais cynllunio yn destun y broses ymgynghori statudol sy’n cynnwys hysbysu deiliaid cyfagos o’r bwriad. Bydd angen cyflwyno cais llawn (ffurflen rhif 004 ar we’r Cyngor o dan Cynllunio) gyda’r ffi yn y cyswllt hwn yn cael ei weithio allan ar sail £190.00 am bob 0.1 hectar o dir. Fel y cyfeirir ato uchod bydd angen cyflwyno gwybodaeth gefndirol gyda’r cais fel cynllun lliniaru a gwella bioamrywiaeth.

Gobeithiaf fod y cyngor a’r sylwadau uchod o fudd i chwi a’ch cleient gyda’r ymholiad hwn.

[bookmark: cysill]Noder: Nid yw’r uchod yn rhoddi hawl Cynllunio ffurfiol, dim ond darparu barn anffurfiol ynglŷn â’ch ymholiad a ble’n briodol yn rhoi cyngor ar sut i sicrhau fod eich cais Cynllunio yn ddilys / Note: The above information does not provide formal planning consent, and offers an informal opinion regarding your enquiry and where relevant provides advice on how to ensure that your planning application is valid.

Yr eiddoch yn gywir / Yours faithfully

RHEOLWR CYNLLUNIO / PLANNING MANAGER


	YMWRTHODIAD / DISCLAIMER
Rhoddir unrhyw farn neu safbwynt a fynegir yn ddidwyll, ond heb ragfarnu’r ystyriaeth a roddir i gais cynllunio. Ni all cyngor a ddarparwyd cyn gwneud cais glymu’r awdurdod cynllunio lleol i ddeilliant penodol. Pan gyflwynir cais cynllunio ffurfiol ni ellir gwneud y penderfyniad terfynol hyd nes bod y Cyngor wedi ymgynghori â phobl leol, ymgynghoreion statudol ac unrhyw barti arall â diddordeb.   Yn unol ag Adran 38(6) o Ddeddf Cynllunio a Phrynu Gorfodol 2004, byddwn yn penderfynu ceisiadau yn unol â’r Cynllun Datblygu, oni bai bod ystyriaeth faterol cynllunio yn nodi fel arall.  Hefyd, dylech fod yn ymwybodol na all swyddogion warantu'r penderfyniad ffurfiol terfynol a wneir ar gais.

Any views or opinions expressed are given in good faith, without prejudice to the consideration given to any planning application. Any pre-application advice provided does not bind the local planning authority to any specific outcome. When a formal planning application is submitted, the final decision cannot be made until the Council has consulted with local people, statutory consultees and any other interested parties. In accordance with Section 38(6) of the Planning and Compulsory Purchase Act 2004, we will determine applications in accordance with the Development Plan, unless material considerations indicate otherwise. You should also be aware that officers cannot guarantee the final formal decision made on an application.



Mae gan Dŵr Cymru ran allweddol i'w chwarae yn y broses datblygu a chynllunio a byddem yn annog pob datblygwr i ymgysylltu â hwy mor fuan â bo modd er mwyn mynd i'r afael ag unrhyw faterion a allai godi yn ystod y broses gynllunio/adeiladu. I gynorthwyo, mae Dŵr Cymru yn gweithredu gwasanaeth cynllunio ymlaen llaw er mwyn asesu effaith y datblygiad arfaethedig. Darperir ymateb ysgrifenedig yn cynghori p'un a allai'r rhwydwaith/rhwydweithiau carthffos lleol, rhwydwaith/rhwydweithiau dŵr yfed a Gweithiau Trin Dŵr Gwastraff gefnogi'r cynnig ai peidio, a fydd angen darparu cyflenwad dŵr a/neu garthffosydd oddi ar y safle ac a oes unrhyw gyfarpar wedi'i leoli o fewn y tir yr hoffech ei ddatblygu, a'r gofynion ar gyfer y cyfarpar hwn. Darperir y gwasanaeth hwn am ffi o £149 + TAW a gellir ei gyflwyno drwy'r ffurflen ymholi ar-lein ar http://www.dwrcymru.com/en/Developer-Services. Gellir cael gwybodaeth bellach gan y tîm ymroddedig o swyddogion cynllunio yn Dŵr Cymru ar 0800 917 2652.

Dŵr Cymru Welsh Water has a key role to play in the development and planning process and we would  encourage all developers to engage with them as early as possible in order to address any issues that may arise during the planning/construction process. To assist, Dŵr Cymru operates a pre-planning service in order to assess the impact of the proposed development. A written response will be provided advising whether the local sewer network(s), potable water network(s) and Waste Water treatment Works can support the proposal, whether off-site water mains and/or sewers will need to be provided and whether there are any apparatus located within the land you wish to develop and the requirements for these apparatus. This service is provided for a fee of £149+ VAT and can be submitted via the online enquiry form at http://www.dwrcymru.com/en/Developer-Services. Further information can be obtained from the dedicated team of planning officers at Dŵr Cymru on 0800 917 2652.

